
Shivanirdishta Shivavandana

ಶಿವನಿರ್ದಿಷ್ಟ ಶಿವವಂದನಾ

ಯೇ ಮುಕ್ತಿದಾಯಕ ಮಹೇಶ ಪಿನಾಕಪಾಣೇ ಶಂಭೋ ಗಿರೀಶ ಹರ ಶಂಕರ
ಚಂದ್ರಮೌಲೇ .

ವಿಶ್ವೇಶ್ವರಾಂಧಕರಿಪೋ ಪುರಸೂದನೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 189..
ಯೇ ದೇವದೇವ ಜಗದೀಶ್ವರ ಪಂಚವಕ್ತ್ರ ಶ್ರೀನೀಲಕಂಠ ವರದೋತ್ತಮ
ವಿಶ್ವಬಾಹೋ .

ಸೋಮಾಗ್ನಿಭಾನುನಯನಾಮಲಶಂಕರೇತಿಮಾಮರ್ಚಯಂತ್ಯನುವದಂತಿ ತಏವ
ಧನ್ಯಾಃ .. 190..
ಯೇ ಶರ್ವ ಭಾಲನಯನಾಖಿಲವಿಶ್ವಮೂರ್ತೇ ಕಲ್ಯಾಣಭೂಧರಧನುರ್ಧರ
ಶೂಲಪಾಣೇ .

ಭರ್ಗ ತ್ರಿಲೋಚನ ಭಗಾಕ್ಷಿಹರಾಜರೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 191..
ಯೇವಿಷ್ಣುವಲ್ಲಭ ಸದಾಶಿವ ಕಾಲಕಾಲ ಕಾಲಾಗ್ನಿರುದ್ರ ಕರುಣಾಕರ ದೀನಬಂಧೋ
.

ಕರ್ಪೂರಗೌರ ಪರಮೇಶ ಮಹೇಶ್ವರೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 192..
ಯೇ ವಾಮದೇವ ಭವಭಂಜನ ಭೂತಿಭೂಷ ಭೂತೇಶ ಖಂಡಪರಶೋ
ಪ್ರಮಥಾಧಿನಾಥ .

ವಿಶ್ವಾಧಿಕ ತ್ರಿದಶವಂದ್ಯ ಸುರೇಶ್ವರೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 193..
ಯೇಭಕ್ತವತ್ಸಲಜಟಾಪಟಲಾಬಲಂಬಿಬಾಲೇಂದುಖಂಡರುಚಿಮಂಡಲಮಂಡಿತಾಂಗ
.

ರತ್ನಸ್ಫುರದ್ಭುಜಗರಾಜವಿಭೂಷಣೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 194..
ಯೇ ಭೀಮ ಷಣ್ಮುಖಗುರೋ ಮೃಗಶಾವಹಸ್ತ ಶಾರ್ದೂಲಚರ್ಮವಸನಾವ್ಯಯ
ಸತ್ಯಂಧ .

ಶಿವನಿರ್ದಿಷ್ಟ ಶಿವವಂದನಾ

ಶೈಲಾಧಿರಾಜನಿಲಯ ತ್ರಿಪುರಾಂತಕೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 195..
ಯೇಭೀಮರುದ್ರ ವೃಷಭಧ್ವಜವೀರಭದ್ರಭದ್ರಾವತಾರಭಗವನ್ಭವಭಾವರೂಪ
.

ನಿಃಸಂಗ ನಿರ್ಮಲ ನಿರಂಜನ ನಿರ್ಗುಣೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 196..
ಯೇಕಾಲಕೂಟವಿಷಭೂರಿಭಯಾರ್ತದೇವಸಂರಕ್ಷಕಾದ್ಯ ವಿಷಮಾಕ್ಷಸಮಸ್ತಸಾಕ್ಷಿನ್
.

ಸೂಕ್ಷ್ಮಾತಿಸೂಕ್ಷ್ಮ ಶಿವ ದಕ್ಷಮಖಾಂತಕೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 197..
ಯೇ ಯಜ್ಞಶಾಸನ ವೃಷಾಸನ ಧರ್ಮರೂಪ ಯಜ್ಞಾದಿಕರ್ಮಫಲದಾಯಕ
ಯಜ್ಞಮೂರ್ತೇ .

ಸೃಷ್ಟಿಸ್ಥಿತಿಪ್ರಲಯಕಾರಣ ಸಾತ್ವಿಕೇತಿಮಾಮರ್ಚಯಂತ್ಯನುವದಂತಿ ತ ಏವ ಧನ್ಯಾಃ
.. 198..

ಯೇನೀಲಲೋಹಿತ ದಿಗಂಬರ ಕೃತ್ತಿವಾಸಃ ಶ್ರೀಕಂಠ ಶಾಂತ ನಿರುಪಾಧಿಕ ನಿರ್ವಿಕಾರ
.

ಮೃತ್ಯುಂಜಯಾವ್ಯಯನಿಧೀಶ ಗಣೇಶ್ವರೇತಿಮಾಮರ್ಚಯಂತ್ಯನುವದಂತಿ ತಏವ
ಧನ್ಯಾಃ .. 199..
ಯೇಸೋಮಸಾಂಬಶಿಪಿವಿಷ್ಟ ಜಗನ್ನಿವಾಸ ಕೈಲಾಸವಾಸಮುನಿಹೃತ್ಕಮಲಾಧಿವಾಸ
.

ಸೋಮಾವತಂಸ ಶಿತಿಕಂಠ ಶಿವಾಪ್ರಿಯೇತಿ ಮಾಮರ್ಚಯಂತ್ಯನುವದಂತಿ ತ ಏವ
ಧನ್ಯಾಃ .. 200..
(ಫಲಂ)
ಮನ್ನಾಮಾಮೃತಪಾಯಿನಃ ಸ್ವಜನನೀಸ್ತನ್ಯಂ ಪುನಃ ಸರ್ವಥಾ
ನೋ ಕಾಂಕ್ಷಂತಿ ನ ಚಾಪ್ನುವಂತಿ ಸತತಂ ಮತ್ಪಾದಪದ್ಮಾರ್ಚಕಾಃ .
ಮಲ್ಲಿಂಗಾರ್ಚನತತ್ಪರಾಃ ಮಮ ಹಿತಾ ಮಲ್ಲೋಕ ಏವಾನಿಶಂ
ಸಂತಿಷ್ಠಂತಿ ನಿರಸ್ತದುಃಖನಿಕರಾ ಮದ್ಭಕ್ತವರ್ಯಾ ಮುದಾ .. 201..

ಮಲ್ಲಿಂಗಸಂಪೂಜನಸಕ್ತಚಿತ್ತಾ ಮದ್ಭಕ್ತಪೂಜಾರ್ಥಮುಪಾತ್ತವಿತ್ತಾಃ .
ಮನ್ನಾಮಸಂಕೀರ್ತನಪೂತಚಿತ್ತಾಃ ವಸಂತಿ ಮನ್ನಾಮಸುಧೈಕಚಿತ್ತಾಃ .. 202..
ಸಂತಃ ಕ್ವಚಿತ್ಸಂತಿ ನಿಶಾಂತಮೀಶಂ ಸ್ವಾಂತಃಸ್ಥಿತಂ ಸಂತತಮರ್ಚಯಂತಃ .
ಮಾಮೇವ ವಿಶ್ವೇಶಮನಂತಮಾದ್ಯಮವೇದ್ಯಮೇಕಂ ನಿಗಮಾಂತವೇದ್ಯಂ .. 203..

..ಇತಿ ಶಿವರಹಸ್ಯಾಂತರ್ಗತೇ ಶಿವನಿರ್ದಿಷ್ಟ ಶಿವವಂದನಾ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 1 . 189-202..

- .. shrIshivarahasyam . ugrAkhyaH saptamAMshaH . adhyAyaH 1 . 189-202..

Notes:

The source text has a numbering error from shloka 194 onwards that has been rectified for

this webpage.

